ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ  ԵՎ ՓՈՓՈԽՈՒԹՅՈՒՆ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ՎԵՐԱՀՍԿՈՂԱԿԱՆ ԾԱՌԱՅՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
1. Իրավական ակտի ընդունման անհրաժեշտությունը (նպատակը).
ՀՀ վարչապետի 2023 թվականի ապրիլի 4-ի N 369-Ա որոշմամբ ՀՀ պետական վերահսկողական ծառայության (այսուհետ՝ Ծառայություն) հաստիքների քանակը ավելացել է 10-ով, ինչի հետևանքով անհրաժեշտություն է առաջացել Ծառայությանը ՀՀ կառավարության պահուստային ֆոնդից գումար հատկացնել՝ վերոնշյալ հաստիքների համար աշխատանքի վարձատրության և անհրաժեշտ վարչական սարքավորումների ձեռքբերման նպատակով:
2. Ընթացիկ իրավիճակը, խնդիրները և առաջարկվող կարգավորման բնույթը

ՀՀ վարչապետի 2023 թվականի ապրիլի 4-ի N 369-Ա որոշմամբ Ծառայության հաստիքների քանակը ավելացել է 10-ով: Ծառայության 2023 թվականի բյուջեով այդ հաստիքների համար անհրաժեշտ ծախսերի իրականացման գումար նախատեսված չէ, ուստի անհրաժեշտություն է առաջացել Ծառայությանը ՀՀ կառավարության պահուստային ֆոնդից հատկացնել 39,884.2 հազ. դրամ գումար՝ աշխատանքի վարձատրության և անհրաժեշտ վարչական սարքավորումների ձեռքբերման նպատակով: 

Հարկ է նշել, որ աշխատանքի վարձատրության գծով հաշվարկները կատարվել են 01.06.2023-31.12.2023թթ. ժամանակահատվածի համար՝ հաշվի առնելով այն հանգամանքը, որ ավելացվող 10 հաստիքների աշխատանքի ընդունման մրցույթների հայտարարումը և նշանակումը հնարավոր կլինի կատարել 2023 թվականի հունիսի 1-ից:
Իսկ սոցիալական փաթեթի գծով առաջացած հավելյալ ծախսերը նախատեսվում է կատարել տվյալ միջոցառման գծով տնտեսված գումարների միջոցով: 
3. Նախագիծը մշակող պատասխանատու մարմինը
Նախագիծը մշակվել է ՀՀ պետական վերահսկողական ծառայության կողմից:

4.  Ակնկալվող արդյունքը

Նախագծի ընդունման արդյունքում կապահովվի Ծառայության 10 նոր հաստիքների աշխատանքի վարձատրությունը, ձեռք կբերվի նրանց անհրաժեշտ գույքը և համակարգչային տեխնիկան:
5. Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
Նախագծի ընդունումը ՀՀ 2023 թ. պետական բյուջեի եկամուտների և ծախսերի փոփոխության չի հանգեցնի:
6. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
Նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա։
7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, ՀՀ կառավարության 2021-2026թթ. ծրագիր, ոլորտային և/կամ այլ ռազմավարություններ 

Նախագիծը չի բխում ռազմավարական ծրագրերից:
